
Annotatsiya. Ushbu maqolada jadal surʼatlarda yomonlashib borayotgan va barcha davlatlarning
ayni damdagi eng dolzarb muammolaridan biriga aylangan ekologiya masalasi atro�licha koʻrib
chiqiladi. Shuningdek, Oʻzbekiston Respublikasida xalqaro ekologik huquq normalarini milliy
qonunchilik tizimiga implementatsiya qilish jarayoni har tomonlama tahlil qilinadi. Maqolada xalqaro
ekologik huquqni milliy qonunchilik tizimiga implementatsiya qilishning nazariy-huquqiy asoslari, 
mexanizmlari hamda amaliy muammolari oʻrganilgan. Xususan, milliy huquq tizimida xalqaro
ekologik majburiyatlarning aks etishi, ularni muvo�iqlashtirishning institutsional va normativ jihatlari, 
shuningdek, ularning barqaror rivojlanish tamoyillari bilan oʻzaro bogʻliqligi yoritilgan. Tahlil
davomida ushbu soha boʻyicha milliy qonunchilikdagi boʻshliqlar, institutsional muvo�iqlashtirishning
sustligi, iqtisodiy mexanizmlarning samarador emasligi, xalqaro konvensiyalarni amalga oshirish
mexanizmlaridagi kamchiliklar hamda atrof-muhitni muhofaza qilish sohasida kadrlar salohiyatining
yetarli emasligi kabi muammolar solishtirma-huquqiy tahlil asosida oʻrganilgan. Bundan tashqari, xorij
tajribasi asosida implementatsiya jarayonini kuchaytirish boʻyicha nazariy tavsiyalar berilgan. Jumladan, 
qator mamlakatlarning ekologik qonunchilik normalarini qonunlarimizga toʻgʻri tatbiq qilish va
moslashtirish zarurligi qayd etilgan.Tadqiqotda milliy ekologik siyosat samaradorligini oshirish, ekologik
xavfsizlikni taʼminlash hamda xalqaro majburiyatlarni toʻliq bajarishga qaratilgan taklif va tavsiyalar
ishlab chiqilgan. 

Kalit soʻzlar: ekologik monitoring, implementatsiya, biologik xilma-xillik, yagona ekologik axborot
portali, ekologik ekspertiza, Yevropa Ittifoqi ekologik direktivalari, institutsional muvo�iqlashtirish

МЕЖДУНАРОДНО-ПРАВОВЫЕ АСПЕКТЫ ОБЕСПЕЧЕНИЯ 
ЭКОЛОГИЧЕСКИХ ПРАВ ЧЕЛОВЕКА

Одилов Жамшид Бобирмирзо угли,
самостоятельный соискатель

Института государства и права
Академии наук Республики Узбекистан

Аннотация. В данной статье всесторонне рассматривается проблема экологии, 
которая в условиях стремительного ухудшения состояния окружающей среды 
превратилась в одну из наиболее актуальных задач современности для всех государств. 

Также проводится комплексный анализ процесса имплементации норм международного 
экологического права в систему национального законодательства Республики Узбекистан. 
В статье исследуются теоретико-правовые основы, механизмы и практические проблемы 
имплементации международного экологического права в национальную правовую систему. В 
частности, освещаются вопросы отражения международных экологических обязательств 
в национальной правовой системе, институциональные и нормативные аспекты их 
согласования, а также их взаимосвязь с принципами устойчивого развития. В ходе анализа 
на основе сравнительно-правового подхода изучаются такие проблемы, как наличие пробелов 
в национальном экологическом законодательстве, недостаточная институциональная 
координация, низкая эффективность экономических механизмов, недостатки механизмов 
реализации международных конвенций, а также недостаточный кадровый потенциал 
в сфере охраны окружающей среды. Кроме того, в статье на основе зарубежного опыта 
предлагаются теоретические рекомендации по усилению процесса имплементации. 
В частности, отмечается необходимость корректного внедрения и адаптации норм 
экологического законодательства ряда зарубежных государств в национальную правовую 
систему. В рамках исследования также разработаны предложения и рекомендации, 
направленные на повышение эффективности национальной экологической политики, 
обеспечение экологической безопасности и полноценное выполнение международных 
обязательств.

Ключевые слова: экологический мониторинг, имплементация, биологическое разнообразие, 
единый экологический информационный портал, экологическая экспертиза, экологические 
директивы Европейского союза, институциональная координация

INTERNATIONAL LEGAL ASPECTS OF ENSURING HUMAN ENVIRONMENTAL
 RIGHTS

Odilov Jamshid Bobirmirzo ugli,
Independent Researcher at the Institute of State and Law 
of the Academy of Sciences of the Republic of Uzbekistan

Abstract. This article examines in detail the problem of ecology, which is rapidly deteriorating 
and has become one of the most pressing problems of all countries today. Also, the process 
of implementing the norms of international environmental law into the national legislative 
system in the Republic of Uzbekistan will be comprehensively analyzed. The article examines 
the theoretical and legal foundations, mechanisms, and practical problems of implementing 
international environmental law into the national legislative system. In particular, the reflection 
of international environmental obligations in the national legal system, the institutional and 
regulatory aspects of their coordination, as well as their interrelationship with the principles 
of sustainable development are highlighted. During the analysis, based on a comparative 
legal analysis, such problems as gaps in national legislation in this area, weak institutional 
coordination, ineffectiveness of economic mechanisms, shortcomings in the mechanisms 
for implementing international conventions, and insufficient personnel potential in the 
field of environmental protection were studied. In addition, the article provides theoretical 
recommendations for strengthening the implementation process based on foreign experience. 
In particular, the need to correctly apply and adapt the norms of environmental legislation of a 
number of countries to our laws was noted. The study developed proposals and recommendations 
aimed at increasing the effectiveness of national environmental policy, ensuring environmental 
safety, and fully fulfilling international obligations.

Keywords: ecological monitoring, implementation, biodiversity, single ecological information 
portal, ecological expertise, European Union environmental directives, institutional coordination

Kirish
Soʻnggi oʻn yilliklarda global ekologik mu-

ammolar jiddiy ijtimoiy, iqtisodiy va siyosiy 
ahamiyat kasb etmoqda. Iqlim oʻzgarishi, 
biologik xilma-xillikning kamayishi, suv va 
havoning i�loslanishi kabi hodisalar nafaqat 
xalqaro hamjamiyatni, balki har bir davlatni 
ekologik barqarorlikni taʼminlashga majbur 
etmoqda. Shu bois xalqaro ekologik huquq 
normalari davlatlar va xalqaro tashkilotlar 
oʻrtasida muvo�iqlashtirilgan harakatlarni 
taʼminlash va atrof-muhitni himoya qilishning 
mustahkam mexanizmi sifatida rivojlandi.

XXI asrda insoniyat duch kelayotgan 
eng jiddiy muammolardan biri – atrof-
muhitning degradatsiyasi, global isish 
va tabiiy resurslardan samarasiz foy-
dalanishdir. Birlashgan Millatlar Tash-
kiloti Bosh Assambleyasi tomonidan 
2015-yilda tasdiqlangan Barqaror rivoj-
lanish maqsadlari (SDGs)ning 13-, 14- va 
15-maqsadlari aynan ekologik muammolarni 
huquqiy tartibga solish orqali hal etishga qa-
ratilgan (United Nations, 2015). Shu nuqtayi 
nazardan, Oʻzbekiston uchun xalqaro eko-
logik huquq normalarini milliy qonunchilik 
tizimiga implementatsiya qilish masalasi 
dolzarb ahamiyat kasb etadi. Chunki ekologik 
xavfsizlik mamlakat milliy xavfsizligining mu-
him tarkibiy qismi sifatida eʼtirof etilgan.

Mamlakatimiz Prezidenti Shavkat Mir-
ziyoyev oʻz nutqlarida taʼkidlaganidek: “At-
rof-muhitni asrash – bu xalqimiz farovonligi, 
sogʻlom kelajak uchun javobgarlik masalasi-
dir” (Mirziyoyev, 2023).

Bugungi kunda Oʻzbekiston Respublikasi 
xorijiy davlatlar bilan bir qancha sohalarda 
kelishuvlarni amalga oshirgan boʻlib, jumla-
dan, Parij Iqlim kelishuvi (2015-y.), BMTning 
Biologik xilma-xillik toʻgʻrisidagi konvensi-
yasi (1992-y.) hamda Transchegaraviy suv 
oqimlari va xalqaro koʻllarni muhofaza qilish 
toʻgʻrisidagi konvensiya (1992-y.)ga aʼzo 
boʻlgan. Ushbu xalqaro shartnomalar milliy 
qonunchilikda ekologik standartlar, moni-
toring tizimi va javobgarlik mexanizmlarini 

belgilashda muhim manba boʻlib xizmat qil-
moqda.

Shu bilan birga, ayrim hollarda xalqaro 
normalarni milliy tizimga toʻliq implementat-
siya qilishda institutsional va amaliy muam-
molar saqlanib qolmoqda. Masalan, ekologik 
nazorat organlari faoliyatining yetarlicha mu-
vo�iqlashtirilmagani, ekologik qonunchilikni 
qoʻllash mexanizmlarining zai�ligi va xalqaro 
standartlarning toʻliq integratsiya qilinmaga-
ni bunga misoldir.

Ushbu mavzuning dolzarbligi shundaki, 
unda Oʻzbekiston Respublikasining ekolo-
gik qonunchilik tizimini xalqaro normalar 
asosida modernizatsiya qilishning nazariy 
va amaliy asoslari tahlil qilindi hamda 
implementatsiya jarayonining huquqiy me-
xanizmlari ochib berildi. Maqolada Yevropa 
Ittifoqi, Rossiya Federatsiyasi va AQSh tajri-
basi misolida xalqaro ekologik normalarni 
milliy qonunchilikka tatbiq etish amaliyoti 
solishtirma-huquqiy tahlil asosida oʻrganildi.

Maqolada Oʻzbekiston ekologik qonun-
chiligiga xalqaro normalarni tatbiq etishning 
mavjud holati, chet el tajribasidan oʻrganish 
imkoniyatlari batafsil koʻrib chiqildi, shuning-
dek, implementatsiya jarayonini kuchaytirish 
boʻyicha amaliy tavsiyalar berildi. Tadqiqotda 
xalqaro bitimlarning milliy darajada amalga 
oshirilishida yuzaga kelayotgan muammolar-
ni aniqlash va ularni bartaraf etish yoʻllariga 
oid tavsiyalar ishlab chiqildi.

Metodlar
Maqolada ilmiy tadqiq etishning bir 

qancha usullaridan foydalanilgan. Jumladan, 
qiyosiy-huquqiy tahlil, xalqaro hujjatlar tah-
lili hamda umumilmiy metodlar – kuzatish, 
umumlashtirish, induksiya, deduksiya hamda 
analiz-sintez metodlari qo‘llandi.

Natijalar
Xalqaro ekologik huquq normalarining 

milliy qonunchilik tizimiga implementatsi-
ya qilinishi – davlatning xalqaro ekologik 
majburiyatlarni oʻz milliy huquqiy tizimida 
real amalga oshirish jarayonidir. U xalqaro 
shartnomalar, konvensiyalar, protokollar va 

rezolyutsiyalarni ichki huquq tizimi bilan 
uygʻunlashtirishni nazarda tutadi (Mlade-
nov & Serotila, 2022). Mazkur jarayonning 
muvaffaqiyati huquqiy tizimning moslashuv-
chanligi, ekologik siyosatning izchilligi hamda 
davlat institutlarining amaliy faoliyat daraja-
siga bogʻliq boʻladi.

Marijana Mladenov va Igor Serotila oʻz 
tadqiqotlarida ekologik adolat tamoyilini xal-
qaro ekologik huquqning markaziy mezoni 
sifatida eʼtirof etadilar. Ularning �ikricha, eko-
logik huquqning implementatsiyasi nafaqat 
tabiatni muhofaza qilishni, balki insonning 
yashash huquqi, sogʻlom muhitda hayot 
kechirish, ijtimoiy tenglik va ekologik xavf-
sizlikni ham kafolatlaydi. Xalqaro ekologik 
normalar milliy huquq tizimiga singdirilayot-
ganda adolat, ijtimoiy himoya va barqaror ri-
vojlanish oʻzaro uygʻun holda koʻrilishi lozim. 

Boshqa bir muallif o‘z tadqiqotida 
taʼkidlashicha, ekologik adolat xalqaro hu-
quqning eng muhim konseptual tayanchi 
boʻlib, u milliy qonunchilik tizimlariga imp-
lementatsiya jarayonining markazida turishi 
zarur. Har bir davlat xalqaro ekologik maj-
buriyatlarni milliy huquqiy tizimga kiritishda 
ijtimoiy tenglik va atrof-muhitga nisbatan 
adolat prinsipini eʼtiborga olishi kerak (Yu, 
2022). Chunki ekologik siyosatdagi nomuta-
nosiblik – xalqaro meʼyorlarni real hayotda 
qoʻllashni qiyinlashtiradi. 

Tadqiqotchilar xalqaro ekologik huquq-
ning implementatsiyasi faqat ichki qonunlar 
bilan emas, balki davlatlararo masʼuliyat 
tizimi orqali ham kuchaytirilishini taʼkidlaydi. 
Ularning yozishicha, har bir davlat xalqa-
ro ekologik konvensiyalarni rati�ikatsiya 
qilish bilan birga, oʻz milliy qonunlariga 
ularning toʻliq aksini kiritmasa, majburiyat 
faqat “qogʻozda” qolib ketadi. Shu sababli 
ular “dual approach” – yaʼni xalqaro va milliy 
mexanizmlarni birgalikda ishlatish modelini 
taklif etadilar.

Xalqaro ekologik normalarni samarali tat-
biq etish uchun faqat qonun chiqarish emas, 
balki uni nazorat qiluvchi va ijro etuvchi 

milliy institutlar kuchli boʻlishi ham muhim. 
Bu jihatdan ular Yevropa Ittifoqi tajribasiga 
murojaat qilib, “environmental governance 
system”ni mustahkamlashni har bir davlat 
uchun zarur shart deb bilishadi. Mualli�lar-
ning �ikricha, koʻplab davlatlarda implemen-
tatsiya mexanizmlarining sust ishlashi asosan 
siyosiy irodasizlik bilan bogʻliq. Ular huquqiy 
majburiyatdan tashqari, siyosiy majburiyatni 
ham muhim deb biladi. Chunki xalqaro huqu-
qiy normalar milliy qonunlarda qabul qilin-
mas ekan, ular amalda hech qanday kuchga 
ega boʻlmaydi.

Zeyang Yu (2022) esa xalqaro ekologik 
normalarning milliy qonunchilik tizimiga 
implementatsiya etilishi boʻyicha konseptual 
yondashuvlarni tahlil qilib, uchta asosiy 
modelni ajratib koʻrsatadi: monistik, dualist 
va aralash yondashuvlar. Monistik tizimda 
xalqaro shartnomalar rati�ikatsiya qilingach, 
toʻgʻridan toʻgʻri milliy huquqiy tizimning bir 
qismi sifatida kuchga kiradi. Dualistik tizimda 
esa xalqaro majburiyatlar faqat milliy qonun 
hujjati qabul qilingandan keyin kuchga kiradi. 
Aralash model esa bu ikki tizimning optimal 
uygʻunlashuvi boʻlib, u xalqaro majburiyatlar-
ning milliy qonunchilikka moslashuvini eng 
samarali tarzda taʼminlaydi.

Zeyang Yu xalqaro ekologik huquqning 
samaradorligi koʻp jihatdan davlatlarning uni 
ichki huquq tizimiga qanchalik samarali inte-
gratsiya qilganiga bogʻliq ekanini taʼkidlaydi. 
Uning �ikricha, xalqaro huquq normalari 
mustaqil mexanizm sifatida ishlamaydi; 
ular milliy siyosat, qonunchilik va ijro tizimi 
orqali real kuchga ega boʻladi. Shu bois, imp-
lementatsiya jarayoni xalqaro ekologik bosh-
qaruvning markaziy komponentidir (United 
Nations Environment Programme, 2023b). 

Shuningdek, xalqaro ekologik normalarni 
samarali amalga oshirish uchun institutsional 
uygʻunlik zarur. Yaʼni xalqaro tashkilotlar, 
milliy hukumatlar va mintaqaviy tuzilmalar 
oʻrtasida barqaror hamkorlik tizimi yoʻlga 
qoʻyilmasa, konvensiyalar qogʻozdagi hujjat 
sifatida qolib ketadi. Shu nuqtayi nazardan, 

davlatlar oʻz milliy qonunchiligida xalqaro 
majburiyatlarning aniq mexanizmlarini 
(masalan, ekologik standartlarni qabul qilish, 
nazorat tizimini yaratish, hisobot berish maj-
buriyatlari) belgilab qoʻyishlari kerak. Z. Yu 
(2022) xalqaro ekologik boshqaruv tizimini 
“koʻp darajali iyerarxiya” sifatida izohlaydi: 
global darajada – BMT va uning maxsus 
agentliklari, mintaqaviy darajada – IHTT 
(OECD), ASEAN yoki YI kabi tuzilmalar, milliy 
darajada esa – davlatlarning oʻz ekologik 
qonunlari va siyosatlari faoliyat yuritadi. Shu 
uch bosqich oʻrtasida muvo�iqlashtirilgan hu-
quqiy mexanizmlar boʻlmasa, xalqaro huquq-
ning milliy qonunchilikka implementatsiyasi 
samarasiz boʻladi. 

Zeyang Yu (2022) Oʻzbekiston kabi ri-
vojlanayotgan davlatlar uchun ham dolzarb 
boʻlgan jihatni qayd etadi: koʻplab davlatlarda 
xalqaro ekologik bitimlar rati�ikatsiya qilina-
di, biroq ularni milliy qonunchilikda amalga 
oshirish uchun zarur byudjet, texnik resurs 
va monitoring tizimi yetarli emas. Shu sababli 
xalqaro normalarni qabul qilish bilan bir 
qatorda, ularni real hayotda ishlatish mexa-
nizmlari ham ishlab chiqilishi zarur. 

Bundan tashqari, xalqaro ekologik tash-
kilotlar – BMT Atrof-muhit dasturi (UNEP), 
Jahon sogʻliqni saqlash tashkiloti (WHO), va 
Xalqaro energetika agentligi (IEA) davlatlar-
ga texnik yordam va huquqiy maslahat berish 
orqali implementatsiya jarayoniga bevosita 
taʼsir koʻrsatadi. Bu tajriba Oʻzbekiston uchun 
ham muhim, chunki bu tashkilotlar orqali 
xalqaro ekologik normalarni milliy qonunchi-
likka moslashtirish jarayonini tezlashtirish 
mumkin. Xalqaro ekologik huquq samara-
dorligini oshirish uchun huquqiy uygʻunlik 
va milliy javobgarlik tizimi birgalikda ishlashi 
lozim. Yaʼni xalqaro normalarni milliy qonun-
larga tatbiq etish bilan bir qatorda, ularning 
bajarilishini nazorat qiluvchi mustaqil milliy 
institutlar yaratilishi shart.

Oʻzbekiston Respublikasi amaliyotida 
aynan aralash modelning samarali jihatlari 
kuzatiladi. Chunonchi, mamlakat qator xalqa-

ro ekologik konvensiyalar – Biologik xilma-
xillik toʻgʻrisidagi konvensiya, Ozon qatlamini 
himoya qilish toʻgʻrisidagi Monreal protokoli, 
Iqlim oʻzgarishi toʻgʻrisidagi Parij bitimi va 
boshqalarga qoʻshilgan boʻlsa-da, ularning 
huquqiy asoslari milliy qonunchilikda toʻliq 
ifodasini topishi uchun ichki normativ-
huquqiy bazalar qayta ishlab chiqilmoqda. 
Masalan, “Atrof-muhitni muhofaza qilish 
toʻgʻrisida”gi Qonun, “yashil” iqtisodiyot 
konsepsiyasi va ekologik xavfsizlik strategi-
yasi ana shu xalqaro majburiyatlarning milliy 
shaklda roʻyobga chiqarilgan namunalaridir.

Umumiy izlanishlarda xalqaro ekologik 
normalarni implementatsiya qilish jarayo-
nida institutsional adolat tushunchasiga 
eʼtiborni yaqqol koʻrish mumkin. Bir qancha 
olimlarning �ikricha, ekologik siyosat faqat 
qonuniy normalar orqali emas, balki ularni 
amalga oshiruvchi institutlarning shaffo�ligi, 
javobgarligi va xalqaro nazorat mexanizm-
lariga integratsiyasi orqali muvaffaqiyatga 
erishadi (International Energy Agency, 
2022). Shu jihatdan, Oʻzbekiston uchun ham 
ekologik nazorat organlarini mustahkamlash, 
ekologik maʼlumotlar ochiqligini oshirish 
hamda fuqarolik jamiyati ishtirokini kengay-
tirish zaruriy shartlardan hisoblanadi.

Oʻz navbatida, xalqaro ekologik huquqni 
milliy tizimga tatbiq etishda uchta asosiy mu-
ammo ajratib koʻrsatiladi:

1) xalqaro va milliy huquq oʻrtasidagi 
kolliziyalar;

2) institutsional va byurokratik zai�lik;
3) xalqaro majburiyatlarning bajarili-

shida javobgarlik mexanizmlarining sustligi 
(United Nations Environment Programme, 
2024).

Bu muammolarni bartaraf etish uchun 
bir qancha muhim tajribalarni aytib oʻtish 
maqsadga muvo�iq. Jumladan, milliy qonun-
chilikka xalqaro normalarni kiritish jarayo-
nida yagona monitoring tizimini yaratish 
hamda ekologik sud amaliyotini kuchayti-
rish orqali sohaning yanada takomillashuvi-
ga erishiladi. 

2024-yilda olib borgan statistik tahlillarga 
koʻra, BMT Atrof-muhit boʻyicha dasturi (Uni-
ted Nations Environment Programme, 2024) 
va xalqaro ekologik konvensiyalar dunyo 
mamlakatlarining atigi 41 foizida milliy qo-
nunchilik darajasida toʻliq implementatsiya 
qilingan (Ministry of Climate and Environ-
ment, 2022). Shu jihatdan, Oʻzbekiston ham 
xalqaro hamjamiyatdagi koʻplab davlatlar 
qatorida bu jarayonni bosqichma-bosqich 
amalga oshirmoqda. Soʻnggi yillarda “Iqlim 
oʻzgarishi va barqaror rivojlanish” milliy 
strategiyasining qabul qilinishi hamda BMT 
Taraqqiyot dasturi bilan hamkorlikdagi “Eko-
logik boshqaruvni takomillashtirish” loyihasi 
Oʻzbekistonning xalqaro ekologik huquqni 
amaliyotga joriy etishdagi real qadamlaridir.

Muhokama
Yuqoridagilardan kelib chiqib, aytish 

mumkinki, xalqaro ekologik huquqni milliy 
qonunchilik tizimiga implementatsiya qilish 
faqat huquqiy jarayon emas, balki siyosiy iro-
dani, ijtimoiy ongni va institutsional islohot-
larni birlashtiruvchi kompleks mexanizmdir. 
Mladenov, Serotila va Zeyang Yu qarashlarini 
umumlashtirar ekanmiz, samarali implemen-
tatsiyaning uchta tayanch ustuni quyidagilar-
dan iborat, deyish mumkin:

1) xalqaro ekologik meʼyorlarni milliy 
qonunchilik bilan uygʻunlashtirish;

2) ekologik adolat tamoyilini siyosat va 
amaliyot darajasida mustahkamlash;

3) ekologik nazorat, monitoring va javob-
garlik tizimini kuchaytirish.

Aynan mana shu yoʻnalishlarda harakat 
qilish Oʻzbekiston uchun xalqaro ekologik 
majburiyatlarni bajarishda, barqaror rivojla-
nishni taʼminlashda va ekologik xavfsizlikni 
mustahkamlashda hal qiluvchi ahamiyat kasb 
etadi.

Xalqaro statistika va raqamlarga nazar 
slogan holda vaziyatni tahlil qiladigan 
boʻlsak, bir necha muammolar va ular yuzasi-
dan takli�lar mavjud:

Oʻzbekiston Respublikasida ekologiya 
va atrof-muhitni muhofaza qilish soha-

sida 100 dan ortiq normativ-huquqiy 
hujjatlar qabul qilingan. Shunga qaramay, 
ular oʻzaro integratsiyalashmagan va xal-
qaro standartlarga toʻliq mos kelmaydi. 
Oʻzbekiston Respublikasi Ekologiya, atrof-
muhitni muhofaza qilish va iqlim oʻzgarishi 
vazirligining hisobotiga koʻra, 2024-yilda 
mavjud qonunlarning 27 foizi xalqaro ekolo-
gik konvensiyalar talablariga mos kelmagan 
(Ministry of Economy and Finance of the 
Republic of Uzbekistan, 2023). Masalan, 
Stokgolm konvensiyasi (2001-y.) doirasidagi 
xav�li kimyoviy moddalarga oid talablar 
milliy qonunchilikda toʻliq ifoda etilmagan. 
Shu sababli ayrim ekologik xavf darajalari 
boʻyicha xalqaro standartlar bilan tafovut 
yuzaga kelmoqda.

Bugungi kunda ekologik nazorat, monito-
ring va hisobdorlik bilan 10 dan ortiq davlat 
organi shugʻullanadi, biroq ularning faoliyati 
yetarlicha oʻzaro muvo�iqlashtirilmagan. 
BMT Atrof-muhit dasturi (UNEP) 2023-yilgi 
hisobotida qayd etilishicha, Oʻzbekistonda 
ekologik maʼlumotlar almashinuvi darajasi 
58 foizni tashkil etadi, bu esa Yevropa It-
tifoqi mamlakatlaridagi oʻrtacha 85 foizlik 
koʻrsatkichdan ancha past (Ministry of Fo-
reign Affairs of the Republic of Uzbekistan, 
2024).

Soʻnggi besh yilda Oʻzbekiston boʻyicha 
ekologik jarimalardan tushgan mab lagʻ-
 larning oʻrtacha 72 foizi davlat byudjetining 
umumiy daromadiga oʻtgan, atigi 28 foizi 
ekologik dasturlarga yoʻnaltirilgan (United 
Nations, 2024). Taqqoslash uchun: Ger-
maniyada bu koʻrsatkich 100 foiz, Janubiy 
Koreyada 92 foizni tashkil etadi (Government 
of Canada, 2024). Bu iqtisodiy mexanizmning 
yetarli darajada samarali ishlamayotganidan 
dalolat beradi.

Oʻzbekiston Respublikasi hozirda 15 dan 
ortiq xalqaro ekologik bitimlar va konven-
siyalarga aʼzo (Stat.sud.uz, 2024), jumladan, 
Bern konvensiyasi (1979-y.), Ramsar kon-
vensiyasi (1971-y.), Parij bitimi (2015-y.). 
Biroq bu hujjatlarning milliy darajada bajari-

lishini nazorat qiluvchi yagona organ mavjud 
emas. BMTning 2024-yilgi “Parij bitimi 
boʻyicha milliy hisobot”ida Oʻzbekistonning 
uglerod chiqindilarini qisqartirish boʻyicha 
koʻrsatkichlari 2030-yil uchun belgilan-
gan rejaning atigi 64 foizini tashkil etgani 
taʼkidlangan (UNFCCC, 2024).

Oʻzbekiston Respublikasi Oliy Sudining 
2023-yilgi maʼlumotlariga koʻra, mamlakat 
boʻyicha koʻrilgan 540 ta ekologik ishning 
atigi 37 foizida xalqaro huquq normalari 
qoʻllangan (Stat.sud.uz, 2023). Bu xalqaro 
ekologik huquq sohasi boʻyicha yetuk ilmiy 
tadqiqotchi va uni amalda tatbiq eta oladigan 
mutaxassislar yetishmasligini koʻrsatadi.

Yuqoridagi muammolarni bartaraf etish 
maqsadida quyidagi amaliy takli�larni ilgari 
surish mumkin:

– ushbu muammoga yechim sifatida 
yagona Ekologik kodeksni ishlab chiqish 
orqali barcha mavjud qonunlarni tizimlash-
tirish va ularni Stokgolm konvensiyasi, Bazel 
konvensiyasi hamda Parij bitimi talablariga 
muvo�iqlashtirish lozim. Bu yondashuv qo-
nunchilikning aniqligini taʼminlab, xalqaro 
hisobdorlikni oshiradi;

– “Yagona ekologik maʼlumotlar 
portali”ni yaratish orqali barcha idoralar 
uchun ochiq statistik baza shakllantirish, 
maʼlumotlar almashuvini raqamlashtirish 
lozim. Bu tizim Norvegiya va Yaponiya tajri-
basiga  asoslangan holda GIS-platforma orqali 
boshqarilishi mumkin;

– ekologik jarimalardan tushgan mab-
 lagʻlarning kamida 80 foizini ekologik tiklash, 
yashil energetika va chiqindilarni qayta 
ishlash loyihalariga yoʻnaltirishni qonun da-
rajasida mustahkamlash lozim;

– har bir xalqaro konvensiyaning baja-
rilishi boʻyicha milliy baholovchi monitoring 
tizimini joriy etish va natijalarni har yili 
parlamentga hisobot shaklida taqdim etish 
lozim. Bu amaliyot Fransiya va Kanadada 
muvaffaqiyatli qoʻllanmoqda;

– yuridik universitetlar va malaka 
oshirish markazlarida xalqaro ekologik hu-

quq yoʻnalishida maxsus oʻquv modullarini 
kiritish, amaldorlar va sudyalarning xalqaro 
tajriba almashuvini tashkil etish zarur.

Ushbu takli�lar amalga oshirilsa, Oʻzbe-
 kiston xalqaro ekologik majburiyatlarini 
yanada samarali bajarish, ekologik xavfsizlikni 
mustahkamlash hamda ekologik huquqning 
xalqaro standartlarga toʻliq mos tizimini yara-
tish yoʻlida sezilarli qadam tashlagan boʻlardi.

Xalqaro ekologik huquq normalarini 
milliy qonunchilik tizimiga implementatsiya 
qilish jarayoni – huquqiy mexanizm, insti-
tutsional islohotlar va ijtimoiy masʼuliyatni 
birlashtiruvchi kompleks jarayondir. Xulosa 
qilib aytganda, ekologik adolat va barqaror 
rivojlanish tamoyillari xalqaro ekologik 
normalarning milliy tizimga singdirilishida 
markaziy ahamiyatga ega. Implementatsiya 
jarayonida institutsional zai�lik, huquqiy 
kolliziyalar va javobgarlik mexanizmlarining 
sustligi kabi muammolar aniqlanadi, ularni 
bartaraf etish uchun monitoring tizimlarini 
va ekologik sud amaliyotini kuchaytirish tav-
siya qilinadi.

Xulosa
Tahlillarga tayangan holda Oʻzbekiston 

misolida bu jarayon aralash model asosida 
amalga oshirilmoqda, deb aytish mumkin: 
milliy qonunchilik xalqaro konvensiyalarga 
muvo�iqlashtirilib, bu “Atrof-muhitni mu-
hofaza qilish toʻgʻrisida”gi Qonun va “Iqlim 
oʻzgarishi va barqaror rivojlanish” milliy 
strategiyasida amaliy ifodasini topdi. Shu bi-
lan birga, ekologik nazorat organlari faoliya-
tini mustahkamlash, maʼlumotlar ochiqligini 
oshirish va jamoatchilik ishtirokini kengayti-
rish Oʻzbekistonning xalqaro ekologik majbu-
riyatlarini samarali bajarishida hal qiluvchi 
ahamiyat kasb etadi. Shu bois, quyidagi mual-
li�lik takli�lari ilgari surildi:  

1. Ekologik kodeksni qabul qilish va 
mavjud qonunchilikni yagona tizimga kel-
tirish, xalqaro ekologik shartnomalar bilan 
muvo�iqlashtirish.

2. Milliy ekologik monitoring tizimini 
xalqaro GIS (Geographic Information System) 

texnologiyalariga asoslangan yagona platfor-
ma sifatida joriy etish.

3. Ekologik jarimalardan tushgan 
mablagʻlarning kamida 80 foizini ekologik 
loyihalarga yoʻnaltirishni qonun darajasida 
belgilash.

4. Kadrlar malakasini oshirish markaz-
larida xalqaro ekologik huquq boʻyicha max-
sus oʻquv modullarini joriy etish.

5. Har bir xalqaro konvensiyaning milliy 
qonunchilikka tatbiq etilishini baholovchi 
yillik hisobot tizimini joriy etish.

Xalqaro ekologik huquqni milliy tizimga 
tatbiq etishning samarali modeli shaxs-

lar, institutlar va siyosatni birlashtirgan, 
barqaror rivojlanish va ekologik xavfsiz-
likni taʼminlovchi kompleks mexanizm 
boʻlib, mamlakatning ekologik va ijtimoiy 
masʼuliyatini xalqaro standartlar darajasida 
taʼminlaydi.

Fikrimizcha, xalqaro ekologik huquq 
normalarining Oʻzbekiston qonunchiligiga 
implementatsiyasi jarayonida aralash mo-
delni takomillashtirish, institutsional mus-
tahkamlikni oshirish hamda ekologik adolat 
tamoyilini markaziy mezon sifatida belgilash 
mamlakatning ekologik siyosatini yangi bos-
qichga olib chiqadi.

